
V E N D I M

PËR SHQYRTIMIN E RAPORTIT TË BORDIT TË MONITORIMIT TË MEDIAS PËR DATËN 22.05.2015 DERI NË DATËN 19.06.2015
Komisioni Qendror i Zgjedhjeve në mbledhjen e datës 24.06.2015, me pjesëmarrjen e: 

Shqyrtoi çështjen me 

OBJEKT: 
Shqyrtimin e raportit të Bordit të Monitorimit të Medias për datën 22.05.2015 deri në datën 19.06.2015.      

BAZË LIGJORE:     
Neni 23, pika 1, germa a dhe neni 85, pika 2, 3 dhe 4  i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve te partive politike, 

V Ë R E N

Bordi i Monitorimit të Medias ka paraqitur në KQZ raportin e monitorimit nga data 22.05.2015 deri në datën 19.06.2015. Raporti parashikon në mënyrë të detajuar pasqyrimin që radiot dhe televizionet nën monitorim i kanë bërë fushatës zgjedhore të zhvilluar në datat e mёsipёrme prej partive pjesëmarrëse në Zgjedhjet për Organet e Qeverisjes Vendore të Shqipërisë të datës 21.06.2015. 

Ky raport pёrbёhet nga raporti i pasqyrimit tё fushatёs zgjedhore tё ditëve të përfshira nga data 22.05.2015 deri në datën 19.06.2015.

Bordi i Monitorimit të Medias ka paraqitur së bashku me raportin edhe një tabelë përmbledhёse ku pasqyrohet minutazhi që çdo operator televiziv që monitorohet nga BMM-ja ka patur në dispozicion për çdo parti politike në edicionet informative, nё emisionet e tjera dhe në reklamat dhe spotet. Raporti është firmosur nga të 7-të anëtarët. 

Në mbledhjen e datës 18.06.2015 BMM shqyrtoi ankesën e subjektit politik Partia Republikane. Ky subjekt politik ankimon, mosdhënie minutazhi televiziv në mënyrë të barabartë mes partive që kanë nën 20 përqind të mandatave në Kuvend, në përputhje me të dhënat e BMM. Nga verifikimet rezulton se subjekti LSI ka katër deri në dhjetëfish më shumë minutazh transmetimi se PR, PDIU dhe PBDNJ, për më tepër gjashtë televizione nuk i kishin transmetuar asnjëherë njërin nga materialet e ofruara nga subjekti PR. Kodi Zgjedhor, në nenin 84 pika 2 germa “a”, parashikon gjobë deri në 15 milionë lekë. BMM vlerëson qëndrimin pozitiv dhe bashkëpunimin e operatorëve, si dhe prezencën e shtuar në minutazh të subjekteve të diskriminuara, kryesisht në Tiranë.

Po në këtë mbledhje u shqyrtua ankesa e dërguar nga KZAZ Nr.82 Vlorë, ku subjekti politik PS ankohet ndaj operatorit televiziv 6+1 Vlora, duke pretenduar se i ka dhënë më shumë minutazh televiziv kandidatit të APPD dhe atij të pavarur. BMM pasi verifikoi të dhënat konstaton se operatori televiziv u ka dhënë kohë të barabartë të dy subjekteve, duke qenë tërësisht i balancuar.
Në mbledhjen e datës 14.06.2015 BMM shqyrtoi ankesën e subjektit politik Partia Demokratike, Dega Elbasan ndaj operatorit televiziv BEST CHANNEL, për mosdhënie kohe të barabartë transmetimi televiziv. Nga monitorimi i këtij operatori nuk janë konstatuar shkelje. BMM do të vazhdoje monitorimin e mëtejshëm të këtij operatori televiziv.

BMM në përfundim të këtij raporti jep propozimet përkatëse:
PROPOZIME:
BMM propozon për operatorin televiziv SKAMPA TV :

1. Gjobë në masën 1.5 milion lekë, sipas nenit 84 pika 2 germa “a” të Kodit Zgjedhor, për prishje të balancës kohore mes subjekteve PS dhe PD me  mbi 1000 minuta më tepër për subjektin PS.

2. Gjobë me 2 milion lekë sipas nenit 84 pika 7 dhe 9 të Kodit Zgjedhor për shkelje të orareve të transmetimit të reklamave në mbi 50 raste.
3. Gjobë në masën 2 milion lekë sipas nenit 77 pika 2 dhe nenit 174 pika 2 të Kodit Zgjedhor për prishje të heshtjes zgjedhore.

KQZ në bazë të nenit 85, pika 4 të Kodit Zgjedhor, KQZ merr vendim sa herë që Bordi i Monitorimit të Medias propozon masa administrative ndaj operatorëve radioteleviz të cilët monitorohen.
KQZ shqyrtoi raportin e Bordit të Monitorimi të Medias dhe konstatoi se operatori Televiziv Skampa TV ka shkelur raportet e pasqyrimit në favor të një subjekti zgjedhor. KQZ në këtë rast referuar nenit 84, pika 2, germa a e gjobit operatorin radiotelevizive vendor me 1,500,000 lekë.

Gjithashtu neni 77, parashikon se “fushata zgjedhore fillon 30 ditë para datës së zgjedhjeve dhe përfundon 24 orë para datës së zgjedhjeve. Dita përpara datës së zgjedhjeve dhe data e zgjedhjeve, deri në orën e mbylljes së votimit, formojnë periudhën e heshtjes zgjedhore. Në periudhën e heshtjes zgjedhore nuk lejohet asnjë lloj fushate zgjedhore nëpërmjet organeve të medies…………”, 

Nga monitorimi i BMM rezultoi se Skampa TV ditën e shtunë ditën e heshtjes zgjedhore ka qenë i vetmi operator radioteleviziv, i cili ka pasqyruar fushatën e një prej subjekteve zgjedhore garues ne zgjedhje.

Neni 174, pika 2 e Kodit zgjedhor parashikon se “Botuesi ose operatori radioteleviziv që thyen heshtjen zgjedhore, sipas nenit 77 të këtij Kodi, gjobitet nga KQZ-ja me 2 000 000 lekë”

Në këto kushte KQZ duhet të vendos sanksion administrativë gjobë në masën 2 000 000 lekë ndaj operatorit radioteleviziv lokal SKAMPA TV.

PËR KËTË ARSYE
Komisioni Qendror i Zgjedhjeve mbështetur në nenin 23, pika 1, germa, a dhe neni 85 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Vendosjen e sanksionit administrativë me gjobë në vlerën 1.5 (një pikë pesë) milion lekë për operatorin televizivë SKAMPA TV, për shkelje të përsëritur të raporteve kohore të pasqyrimit të fushatës midis subjekteve zgjedhore.

2. Vendosjen e sanksionit administrativë me gjobë në vlerën 2 (dy) milion lekë për operatorin televizivë SKAMPA TV, për thyerjen e heshtjes zgjedhore gjatë periudhës së heshtjes zgjedhore.
3. Ngarkohet Drejtoria e Përgjithshme e Përmbarimit dhe zyrat e përmbarimit në Elbasan, për zbatimin e këtij vendimi

Ky vendim hyn në fuqi menjëherë.

Kundёr Kёtij vendimi mund tё bёhet ankim nё Kolegjin Zgjedhor, pranё Gjykatёs sё  Apelit Tiranё, brenda 5 ditёve nga shpallja e kёtij vendimi 

Për shqyrtimin e raportit të Bordit të Monitorimit të Medias, 

